
Marvic Baldacchino Caruana (K.l. nru 374273(M))
VvSs.

Silvio Baldacchino (K.l. nru 28971(M))

lI-Qorti,

Rat ir-Rikors tar-rikorrenti Marvic Baldacchino Caruana (K.l. nru

374273(M)) ipprezentat fl-24 ta’ Marzu, 2015 li jghid kif gej:

1. llli I-partijiet ottjenew is-separazzjoni permezz ta’ kuntratt
ta’ separazzjoni datat 23 ta’ Jannar, 2009 fl-atti tan-Nutar
Dr. Lisa Camilleri (kopja annessa u mmarkata Dok. A);

2. llli ai termini tal-istess kuntratt, senjatament il-klawsola
6(i), I-intimat obbliga ruhu li jhallas manteniment ta’ tlett
mija u tmienja u disghin Euro (€398) fix-xahar ghaz-zewg
ulied minuri, liema manteniment kellu jizdied kull sena
skont l-indici tal-gholi tal-hajja;

3. llli oltre minn hekk, fl-istess kuntratt ta’ separazzjoni, I-
intimat obbliga ruhu li jhallas I-ispejjez kollha tal-
edukazzjoni u ta’ sahha tal-minuri;

4. llli l-intimat naqas illi jaghmel il-hlasijiet relattivi ghal
spejjez ta’ edukazzjoni u sahha dovuti minnu ghal dawn |-
ahhar hames snin u seba’ xhur, liema ammont ta’ spejjez
ammonta ghal circa hamsin elf Euro, minkejja li interpellat
jaghmel dan permezz ta’ atti gudizzjarji;

5. llli minn dan I-att ta’ firda personali hemm trapass ta’
Zmien ta’ iktar minn tlett snin, li huwa terminu li skont il-ligi
it-titolu ezekuttiv seta’ gie ezegwit u dan ai termini tal-
Artikolu 258(c¢) tal-Kap. 12 tal-Ligijiet ta’ Malta;

6. Illli lI-esponenti geghda tikkonferma bil-gurament it-talba
tad-dejn li ged tfittex I-ezekuzzjoni taghha;

7. llli r-rikorrenti hija kreditrici ta’ Silvio Baldacchino, u s-
somma hawn fuq indikata ghadha dovuta fl-intier taghha;

Ghaldagstant, in vista tas-suespost, l-esponenti umilment
titlob lil din I-Onorabbli Qorti joghgobha:

1. Tordna Il-eZekuzzjoni tat-titolu ezekuttiv naxxenti mill-
kuntratt pubbliku ta’ separazzjoni personali tal-partijiet
datat 23 ta’ Jannar, 2009 in atti Nutar Dottor Lisa
Camilleri u dan taht kull provvediment li din il-Qorti
jidhrilha opportun.

Rat ir-Risposta tal-intimat Silvio Baldcchino (K.l. nru 28971(M)) li

giet ipprezentata fl-24 ta’ April, 2015 u li tghid is-segwenti:

1. llli r-rikorrenti ghandha tispjega I-htiega ta’ dawn il-
proceduri billi, skont il-gurisprudenza prevalenti, sabiex
dawn il-proceduri jkunu mehtiega ghandu jghaddi z-zmien
ta’ tlett (3) snin imposti mil-Ligi minn dakinhar illi t-titolu
jkun rez ezekuttiv. F’dan ir-rigward huwa rilevat illi t-titolu
tar-rikorrenti ma giex rez ezekuttiv hlief is-sena li ghaddiet
permezz tal-prezentata ta’ ittra gudizzjarja kif mahsub
mid-dispozizzjonijiet tal-Artikolu 253 et seq tal-Kapitolu 12
tal-Ligijiet ta’ Malta.

2. llli fkull kaz ghandu jinghad illi I-pretenzjoni maghmula
mir-rikorrenti giet deliberatament esagerata mir-rikorrenti
illi geghda tabbuza minn dawn il-proceduri.

Rat |-atti kollha tar-Rikors.

Semghet it-trattazzjoni tal-avukati difensuri tal-partijiet dwar |-

ewwel eccezzjoni tal-intimat.

Rat il-verbal tas-seduta tat-3 ta’ Gunju, 2015 fejn ir-Rikors thalla
ghas-seduta tal-lum ghal provvediment dwar I-ewwel eccezzjoni tal-

intimat.

Ikkunsidrat:

i I-ligi tqis bhala titolu ezekuttiv, fost |-ohrajn, il-kuntratti rcevuti
minn nutar pubbliku ta’ Malta, jew minn uffi¢jal pubbliku iehor
awtorizzat |i jircevihom, meta I-kuntratt huwa dwar dejn cert,

likwidu u li ghalag, u li ma jikkonsistix f'ezekuzzjoni ta’ fatt'.

Ir-rikorrenti Marvic Baldacchino Caruana gieghda titlob permezz ta’
din il-procedura ai termini tal-Artikolu 258(¢) tal-Kap. 12 tal-Ligijiet

ta’ Malta li kuntratt pubbliku jerga’ jsir ezegwibbli bhala titolu

' -Art. 253(b) tal-Kap. 12.

ezekuttiv minhabba |i ghaddew aktar minn tlett snin minn meta sar

il-kuntratt ta’ separazzjoni personali.

[l-kuntratt pubbliku i r-rikorrenti Marvic Baldacchino Caruana
taghmel riferiment ghalih fir-Rikors taghha hu kuntratt ta’
separazzjoni personali datat 23 ta’ Jannar, 2009° u mhux kuntratt
ta’ kostituzzjoni ta’ debitu dwar dejn cert, likwidu u li ghalag, u ma
jikkonsistix f'esekuzzjoni ta’ fatt, kif trid il-ligi bl-Artikolu 253(b) tal-

Kap. 12 tal-Ligijiet ta’ Malta.

Madankollu |-Artikolu 253 tal-Kap. 12 tal-Ligijiet ta’ Malta mhuwiex
ikkunsidrat li huwa ezawrjenti ghal dawk li jitgiesu bhala titoli
ezekuttivi, u dan ghaliex jezistu dispozizzjonijiet taht il-ligijiet taghna
fejn jinghad illi kreditu jew decizjoni partikolari jitgiesu bhala titoli
ezekuttivi ghall-finijiet tal-imsemmi Artikolu 253 tal-Kap 12. Huwa
accettat ukoll mill-Qrati taghna li kuntratt ta’ firda personali
jammonta ghal titolu ezekuttiv ghad li dan ma jissemmiex

specifikament fl-Artikolu 253 tal-Kap. 12.?

Kif gie ritenut minn din il-Qorti kif diversament ippresjeduta”:

2 Afol. 3 et seq tal-process.

® Ara sentenza tal-PA (JRM) fl-ismijiet Eileen Busietta vs. Adrian Busietta deciza fis-6 ta’ Marzu, 2014 u
sentena tal-PA (AE) fl-ismijiet Lucy Portelli vs. Anthony Mamo deciza fid-19 ta’ Novembru, 2012.

* Eileen Busietta vs. Adrian Busietta PA (JRM), deciza fis-6 ta’ Marzu, 2014.

“Illi huwa minnu li I-Artikolu 258 tal-Kodici tal-Organizzazzjoni
u Procedura Civili jsemmi biss it-titoli ezekuttivi li jissemmew
fl-Artikolu 253, imma din il-Qorti ma ghandha I-ebda raguni
ghaliex tqis li dak Il-istess artikolu ma jaghtix rimedju f’kazijiet
fejn titoli ezekuttivi ohrajn maghrufa mil-ligi jitgiesu bhala
titoli ezekuttivi taht I-Artikolu 253;”

L-artikolu tal-ligi li abbazi tieghu qieghda ssir din il-pro¢edura, ¢joe I-
Artikolu 258 tal-Kap. 12, jirregola I-kwistjoni fejn il-ligi taghti I-
fakolta lil min ikollu titolu ezekuttiv li jghaddilu t-terminu ta’ zmien li
fih setghet issir |-ezekuzzjoni tieghu, li tali titolu jista’ jigi ravvivat

b’din il-proc¢edura’.

Biex kuntratt jew titolu bhal dak ikollu effett ezekuttiv, il-ligi trid li
jintbaghat att gudizzjarju lid-debitur b’sejha ghall-hlas u jkunu
ghaddew minn tal-anqgas jumejn min-notifika lid-debitur ta’ dak |-att
gudizzjarju®. Minn dak il-hin /1 hemm, it-titolu jkun jista’ jkun ezegwit
bil-hrug tal-atti ezekuttivi mahsuba fil-ligi bla ma jehtieg proceduri
ohrajn jew xi sentenza li tikkonferma li dak il-kuntratt sar ezegwibbli.
ll-kostituzzjoni tad-debitu ai termini tal-Artikolu 253 tal-Kap. 12 issir
ezegwibbli skont ma jrid I-Artikolu 256(2) tal-Kap. 12 jumejn wara n-

notifika ta’ ittra uffi¢jali lid-debituri.

> Ara s-sentenza fl-ismijiet HSBC Malta plc vs Charmaine Saliba, deciza fis-27 ta’ Settembru 2012 PA (JRM).
® L-Art. 256(2) tal-Kap 12.

Ir-rikors li jsir abbazi tal-Artikolu 258 tal-Kap. 12 m’ghandux l-iskop i
jrendi t-titolu ezekuttiv ezegwibbli u ghalhekk mhux applikabbli
f'dan il-kaz |-Artikolu 256(2) tal-Kap. 12, izda ghandu biss I-iskop i |-
Qorti tirravviva t-titolu ezekuttiv biex il-kreditur ikun f'pozizzjoni li
jirrendih ezegwibbli mill-gdid u dan ghax ikunu ghaddew tlett snin

mindu seta’ jigi ezegwit.

ll-procedura ikkontemplata fl-Artikolu 258 hi applikabbli biss meta
jkun ghalaq iz-zmien li matulu titolu ezekuttiv ikun ghadu ezegwibbli
u dan bl-iskop biex jinghata provvediment mill-Qorti sabiex it-titolu
jerga’ jsir ezegwibbli mill-gdid. Ghalhekk din il-pro¢edura ma tistax
tintuza fejn il-perijodu ta’ zmien imsemmi fl-Artikolu 258(¢) tal-Kap.
12 ma jkunx ghadu ghadda kollu jew ma jkunx beda ghaddej. Fejn it-
titolu huwa ezegwibbli u ghadu m’ghaddiex iz-zmien tal-effettivita
tieghu, ma hemmx bzonn tar-rimedju taht I-imsemmi Artikolu 258

tal-Kap. 12.

Mill-atti tal-kawza ma jirrizultax meta ezattament |-imsemmi titolu
gie rez ezekuttiv permezz tal-prezentata ta’ ittra gudizzjarja ai
termini tal-Artikolu 256(2) tal-Kap. 12. Mhuwiex ikkontestat pero li
t-titolu inkwistjoni gie rez ezekuttiv b’att gudizzjarju li gie pprezentat

matul is-sena 2014.

Ir-rikorrenti issostni li huwa applikabbli ghall-kaz taghha |-Artikolu
258(¢) tal-Kap. 12 u dan stante li mill-kuntratt ta’ separazzjoni
personali “hemm trapass ta’ aktar minn tliet snin, li huwa t-terminu

li skont il-ligi it-titolu ezekuttiv seta’ gie esegwit”.

Mid-dispozizzjonijiet tal-ligi applikabbli ghall-kaz odjern u ¢joe I-
Artikoli 256(2) u 258(¢) tal-Kap. 12 johrog car illi I-perijodu ta’ tlett
snin ghandu jibda jghodd mhux mid-data tal-kuntratt imma minn
jumejn wara |-prezentata tal-att gudizzjarju li bih it-titolu inkwistjoni

gie rez ezekuttiv.

Huwa evidenti ghalhekk li fil-kaz odjern |-imsemmi perijodu ta’ tlett
snin ghadu m’ghaddiex peress li l-att gudizzjarju ai termini tal-
Artikolu 256(2) tal-Kap. 12 gie pprezentat fl-2014 u ghaldagstant ir-
rikorrenti ma tistax tinvoka din il-procedura ai termini tal-Artikolu

258(¢) tal-Kap. 12.

Decide

Ghal dawn ir-ragunijiet din il-Qorti gieghda taqta’ u tiddeciedi billi

tilga’ I-ewwel eccezzjoni tal-intimat u tichad it-talba tar-rikorrenti

kif dedotta fir-Rikors taghha.

Spejjez bla taxxa bejn il-partijiet.

Moqrija

